
Монгол Улсын Их Хурлын 2021 оны хаврын ээлжит чуулганы
Төрийн байгуулалтын байнгын хорооны 

6 дугаар сарын 23-ны өдөр /Лхагва гараг/-ийн 
хуралдааны товч тэмдэглэл

Төрийн байгуулалтын байнгын хорооны дарга Ж.Мөнхбат ирц, хэлэлцэх асуудлын дарааллыг танилцуулж, хуралдааныг даргалав.

Коронавируст халдвар /КОВИД-19/-ын цар тахлын нөхцөл байдалтай холбогдуулан Засгийн газраас Гамшгаас хамгаалах тухай хуулийн дагуу өндөржүүлсэн бэлэн байдлын зэрэгт шилжүүлсэн тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Байнгын хорооны хуралдааныг цахим хэлбэрт шилжүүлж, Төрийн байгуулалтын байнгын хорооны дарга Ж.Мөнхбат, Улсын Их Хурлын гишүүн Ё.Баатарбилэг, С.Бямбацогт, М.Оюунчимэг нар “Их засаг” танхимаас, бусад гишүүд MyParliament программ болон цахим хуралдааны программыг ашиглан Байнгын хорооны хуралдаанд цахимаар оролцов.
Хуралдаанд ирвэл зохих 19 гишүүнээс 10 гишүүн цахим хуралдааны программын ирцэд бүртгүүлж, 52.6 хувийн ирцтэйгээр хуралдаан 15 цаг 09 минутад Төрийн ордны “Их засаг” танхимд эхлэв.

Чөлөөтэй: А.Адъяасүрэн, С.Амарсайхан, Ж.Ганбаатар, Д.Тогтохсүрэн, Л.Оюун-Эрдэнэ, Ц.Мөнх-Оргил.
Нэг.Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төсөл /Улсын Их Хурлын гишүүн Ц.Мөнхцэцэг нарын 3 гишүүн 2020.09.18-ны өдөр өргөн мэдүүлсэн, анхны хэлэлцүүлэг/

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, мөн газрын Зөвлөхүүдийн албаны зөвлөх Р.Болормаа, Байнгын хорооны асуудал хариуцсан хэлтсийн Төрийн байгуулалтын байнгын хороо хариуцсан референт Э.Баттогтох нар байлцав.

Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг зүйл бүрээр хэлэлцэв. 

Төслийн 1 дүгээр зүйл дээр Улсын Их Хурлын гишүүдээс асуулт гараагүй болно.

Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.15-д заасны дагуу хуулийн төслийн талаар Улсын Их Хурлын гишүүдийн гаргасан зарчмын зөрүүтэй саналын томьёоллоор санал хураалтыг MyParliament программыг ашиглан цахим хэлбэрээр явуулав.
Ж.Мөнхбат: Улсын Их Хурлын гишүүн Ж.Сүхбаатар, Н.Энхболд нарын гаргасан, Төслийн 1 дүгээр зүйлийг доор дурдсанаар өөрчлөн найруулах:
“5.1.17.Үндэсний бичиг соёл, номын өдрүүд гээд  5 болон 9 дүгээр сарын гурав дахь долоо хоногийн бямба, ням гараг.” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
10

Татгалзсан: 

  3

Бүгд:


13
76.9 хувийн саналаар дэмжигдлээ.

           Байнгын хорооноос гарах санал, дүгнэлтийг Улсын Их Хурлын гишүүн Ж.Сүхбаатар Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 15 цаг 15 минутад хэлэлцэж дуусав.

Хоёр.“Ардын хувьсгалын 100 жилийн ойн хүндэт медаль бий болгох тухай” Улсын Их Хурлын тогтоолын төсөл /Засгийн газар 2021.06.15-ны өдөр өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Соёлын дэд сайд М.Батбаяр, Шадар сайдын зөвлөх бөгөөд Ажлын албаны дарга Ц.Уртнасан, Соёлын яамны Соёл, гэгээрлийн газрын дарга Д.Наранцэцэг, Монголын урчуудын эвлэлийн ерөнхийлөгч Б.Төмөрбаатар, Медалийн эх загвар бүтээгч, “Рояал групп” ХХК-ийн захирал Д.Төмөрбаатар нар “Их засаг” танхимаас оролцов.

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, мөн газрын Зөвлөхүүдийн албаны зөвлөх Р.Болормаа, Байнгын хорооны асуудал хариуцсан хэлтсийн Төрийн байгуулалтын байнгын хороо хариуцсан референт Э.Баттогтох нар байлцав.

Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.15-д заасны дагуу хуулийн төслийн талаар Улсын Их Хурлын гишүүдийн гаргасан зарчмын зөрүүтэй саналын томьёоллоор санал хураалтыг MyParliament программыг ашиглан цахим хэлбэрээр явуулав.
Ж.Мөнхбат: 1.Улсын Их Хурлын гишүүн С.Амарсайханы гаргасан, Төслийн 1 дүгээр хавсралтын 2.1 дэх заалтын “14х7 мм” гэснийг “12х6 мм” гэж, 2.3 дахь заалтын “6 мм” гэснийг “5 мм” гэж, “товгор хэсэг нь 8 мм зузаан байна” гэснийг “хамгийн товгор хэсэгтээ 5.6 мм зузаантай байна” гэж тус тус өөрчлөх, 2.2 дахь заалтын “хэмжээтэй” гэсний дараа таслал нэмэх, 2.4 дэх заалтын “ар талд” гэсний дараах “медалийн дугаар,”, мөн заалтын “Медалийн дугаарыг үнэмлэхэд бичнэ” гэснийг хасах гэсэн саналыг дэмжье гэсэн санал хураалт явуулъя. 

Зөвшөөрсөн:
  7

Татгалзсан: 

  6

Бүгд:


13

53.8 хувийн саналаар дэмжигдлээ.

2.Улсын Их Хурлын гишүүн С.Амарсайханы гаргасан, Төслийн 1 дүгээр хавсралтын медалийн байгуулалтын зураг дээр “лого хэмжээ 18х3” гэснийг “лого хэмжээ 22х16” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
  8


Татгалзсан: 

  5


Бүгд:


13

61.5 хувийн саналаар дэмжигдлээ.

3.Улсын Их Хурлын гишүүн С.Амарсайханы гаргасан, Төслийн 2 дугаар хавсралтын 8 дахь заалтын “болон Улсын Их Хурлын Тамгын газрын дарга” гэснийг “Тамгын газрын дарга болон Улсын Их Хурлын Ерөнхий нарийн бичгийн дарга” гэж өөрчлөх гэсэн саналыг дэмжье гэсэн санал хураалт явуулъя. 
Дээрх саналтай холбогдуулан Улсын Их Хурлын гишүүн С.Бямбацогтын тавьсан асуултад Соёлын дэд сайд М.Батбаяр, Медалийн эх загвар бүтээгч, “Рояал групп” ХХК-ийн захирал Д.Төмөрбаатар нар “Их засаг” танхимаас хариулж, тайлбар хийв.

Зөвшөөрсөн:
  8


Татгалзсан: 

  5


Бүгд:


13

61.5 хувийн саналаар дэмжигдлээ.
           Байнгын хорооноос гарах санал, дүгнэлтийг Улсын Их Хурлын гишүүн М.Оюунчимэг Улсын Их Хурлын чуулганы нэгдсэн хуралдаанд танилцуулахаар тогтов. 

Хуралдаан 16 минут үргэлжилж, 19 гишүүнээс 13 гишүүн хүрэлцэн ирж, 68.4 хувийн ирцтэйгээр 15 цаг 25 минутад өндөрлөв.

Тэмдэглэлтэй танилцсан:

ТӨРИЙН БАЙГУУЛАЛТЫН БАЙНГЫН


ХОРООНЫ ДАРГА                                                             Ж.МӨНХБАТ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ


                  Д.УЯНГА
МОНГОЛ УЛСЫН ИХ ХУРЛЫН 2021 ОНЫ ХАВРЫН ЭЭЛЖИТ ЧУУЛГАНЫ
ТӨРИЙН БАЙГУУЛАЛТЫН БАЙНГЫН ХОРООНЫ 

6 ДУГААР САРЫН 23-НЫ ӨДӨР /ЛХАГВА ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ж.Мөнхбат: Байнгын хороодын эрхэм гишүүдийнхээ энэ өдрийн амгаланг айлтгая. Байнгын хорооны хуралдаанд танхимаар болон цахимаар оролцож байгаа гишүүдийн ирцийг танилцуулъя. Улсын Их Хурлын гишүүн Бямбацогт, Улсын Их Хурлын гишүүн Баатарбилэг, Улсын Их Хурлын гишүүн Ганболд, Пүрэвдорж, Мөнхцэцэг, Нямбаатар, Сүхбаатар, Энхболд, Эрдэнэбат, Мөнхбат гэсэн бүрэлдэхүүнтэй ирц хүрсэн учраас Төрийн байгуулалтын байнгын хорооны энэ өдрийн хуралдааныг эхлүүлж байна. 
Өнөөдрийн Төрийн байгуулалтын байнгын хорооны хуралдаанаар 2 асуудлыг хэлэлцэнэ. 1 дүгээрт Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төсөл, Улсын Их Хурлын гишүүн Ц.Мөнхцэцэг нарын 3 гишүүн 2020 оны 9 сарын 18-ны өдөр өргөн мэдүүлсэн, анхны хэлэлцүүлэг хийнэ. 2 дугаарт Ардын хувьсгалын 100 жилийн ойн хүндэт медаль бий болгох тухай Улсын Их Хурлын тогтоолын төсөл, Засгийн газар 2021 оны 6 сарын 15-ны өдөр өргөн мэдүүлсэн, анхны хэлэлцүүлэг байгаа. Хэлэлцэх асуудалтай холбоотой санал байна уу? Алга байна. Хэлэлцэх асуудалдаа оръё. 
Нэг.Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийн анхны хэлэлцүүлгийг явуулъя. 
Тус хуулийн төслийн хэлэлцэх эсэхийг Төрийн байгуулалтын байнгын хороо 2021 оны 6 дугаар сарын 16-ны өдөр чуулганы нэгдсэн хуралдаанаар 17-ны өдрийн хуралдаанаар тус тус хэлэлцсэн. 
Монгол Улсын Их Хурлын чуулганы хуралдааны дэгийн тухай хуулийн 39.10-т Байнгын хороо хуулийн төслийг зүйл бүрээр хэлэлцэнэ. 39.11-д гишүүн хуулийн төслийн тухайн зүйлтэй холбогдуулан хууль санаачлагчаас болон бусад оролцогчоос асуулт асууж болно. 7.10-т онцгой нөхцөлд цахимаар хуралдаж байгаа үед асуулт асуух хугацаа, үг хэлэх хугацааг манай гишүүд мэдэж байгаа. Тэгэхээр 7.10-аар зохицуулагдсан тийм байгаа. 
Монгол Улсын Их Хурлын чуулганы хуралдааны дэгийн тухай хуулийн дагуу Байнгын хороо хуулийн төслийг зүйл бүрээр хэлэлцэнэ. Гишүүн хуулийн төслийн тухайн зүйлтэй холбогдуулан хууль санаачлагчаас асуулт асууж болно. Саналын томьёолол. 
Улсын Их Хурлын гишүүн Ж.Сүхбаатар, Н.Энхболд нар Төслийн 1 дүгээр зүйлийг доор дурдсанаар өөрчлөн найруулах:

“5.1.17.Үндэсний бичиг соёл, номын өдрүүд гээд  5 болон 9 дүгээр сарын гурав дахь долоо хоногийн бямба, ням гараг.” гэж өөрчлөх гэсэн ийм санал гаргасан байгаа. Асуулттай гишүүн байна уу? Алга байна. Төслийн 1 дүгээр зүйлтэй холбогдуулан асуулт асууж гишүүн алга. Саналын томьёолол зарчмын зөрүүтэй саналын томьёоллоор санал хураана. Саяын одоо Ж.Сүхбаатар гишүүн, Нямаагийн Энхболд гишүүн нарын гаргасан саналын томьёоллоор дэмжье гэдэг саналын томьёоллоор санал хураалт явуулъя. 
Байнгын хорооны гишүүд маань IPad-аараа санал хураалт явуулна. Бүртгэлийн санал хураалт явууллаа. Санал хураалт бүртгэлийнх. Нямбаатар, Оюунчимэг, Пүрэвдорж, Эрдэнэбат гишүүд Их Хурлын дарга Занданшатар бүртгэлийн санал хураалтад оролцоогүй байна шүү. Ингээд санал хураалт явуулъя. Улсын Их Хурлын Ж.Сүхбаатар, Нямаагийн Энхболд нарын гишүүдийн гаргасан төслийн зарчмын зөрүүтэй саналыг дэмжье гэсэн. Төслийн 1 дүгээр зүйлд өөрчлөлт оруулж найруулах санал байгаа. Дэмжье гэсэн саналын томьёоллоор санал хураая. Санал хураалт. Санал хураалтад 13 гишүүн оролцож 9 гишүүн дэмжиж 69,2 хувийн саналаар санал дэмжигдсэн. Улсын Их Хурлын гишүүн Оюунчимэгийн санал дэмжсэн санал өгсөн протоколд тэмдэглээрэй. Санал дэмжигдлээ. Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг зүйл бүрээр нь хэлэлцэж дууслаа. Байнгын хорооны санал, дүгнэлтийг чуулганы нэгдсэн хуралдаанд Улсын Их Хурлын гишүүн Ж.Сүхбаатар гишүүн танилцуулъя. Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийн анхны хэлэлцүүлгийг хийж дууслаа. Дараагийн асуудалдаа оръё. 
Хоёр.Ардын хувьсгалын 100 жилийн ойн хүндэт медаль бий болгох тухай Улсын Их Хурлын тогтоолын төслийн анхны хэлэлцүүлгийг явуулъя. 
Тус хуулийн төслийн хэлэлцэх эсэхийг Төрийн байгуулалтын байнгын хороо 2021 оны 6 дугаар сарын 16-ны өдөр, чуулганы нэгдсэн хуралдаанаар 17-ны өдрийн хуралдаанаар тус тус хэлэлцэж шийдвэрлэсэн. Ажлын хэсгийг та бүхэндээ танилцуулъя. Соёлын дэд сайд Батбаяр, Шадар сайдын ахлах зөвлөх бөгөөд ажлын албаны дарга Уртнасан, Соёлын яамны Соёл, гэгээрлийн газрын дарга Наранцэцэг, Монголын урчуудын эвлэлийн ерөнхийлөгч Төмөрбаатар, Медалийн эх загвар бүтээгч Рояал групп компанийн захирал Төмөрбаатар нарын бүрэлдэхүүнтэй ажлын хэсэг хүрэлцэн ирсэн байна. 
Улсын Их Хурлын хуралдааны чуулганы хуралдааны дэгийн тухай хуулийн 94.1-т Улсын Их Хурал энэ хуулийн 9 дүгээр бүлэгт зааснаас бусад асуудлаар тогтоол гаргах бол хэлэлцэх эсэх анхны болон эцсийн хэлэлцүүлгийг үе шаттайгаар хэлэлцэн шийдвэрлэх бөгөөд энэ хуульд заасан хууль тогтоолын төслийг хэлэлцэх журмыг баримтална гэсэн ийм хуулийн зохицуулалттай. 
Ардын хувьсгалын 100 жилийн ойн хүндэт медаль бий болгох тухай Улсын Их Хурлын тогтоолын төсөл дээр саналтай гишүүн байна уу? Байнгын хорооны гишүүн Амарсайханаас Төрийн байгуулалтын байнгын хороонд хандаж бас зарчмын зөрүүтэй саналын ирүүлсэн байж байгаа, гаргасан. Саналын томьёолол нэг. 

Тогтоолын Төслийн 1 дүгээр хавсралтын 2.1 дэх заалтын “14х7 мм” гэснийг “12х6 мм” гэж, 2.3 дахь заалтын “6 мм” гэснийг “5 мм” гэж, “товгор хэсэг нь 8 мм зузаан байна” гэснийг “хамгийн товгор хэсэгтээ 5.6 мм зузаантай байна” гэж өөрчлөх, 2.2 дахь заалтын хэмжээтэй гэснийг 2.2 дахь заалтын “хэмжээтэй” гэсний дараа таслал тавих, 2.4 дэх заалтын “ар талд” гэсний дараах “медалийн дугаар,”, мөн заалтын “Медалийн дугаарыг үнэмлэхэд бичнэ” гэснийг хасах гэсэн санал гаргасан байна. Энэ санал дээр асуулттай гишүүд байна уу? Алга байна. Бямбацогт гишүүн асуух юм уу? Асуулттай гишүүн алга байна. 
Ингээд санал хураалт явуулъя. Саяын Улсын Их Хурлын гишүүн Байнгын хорооны гишүүн Амарсайханы гаргасан саналыг дэмжье гэсэн саналын томьёоллоор санал хураалт явуулъя. Санал хураалт. 13 гишүүн оролцож 7 гишүүн дэмжиж 53.8 хувийн саналаар санал дэмжигдэж байна. 
Амарсайхан гишүүний гаргасан 2 дугаар санал. Тогтоолын төслийн 1 дүгээр хавсралтын медалийн байгуулалтын зураг дээр “лого хэмжээ 18х3” гэснийг “лого хэмжээ 22х16” гэж тус тус өөрчлөх. Санал гаргасан Улсын Их Хурлын гишүүн Амарсайхан. Санал хураалт явуулъя. Дэмжье гэдэг саналын томьёоллоор, санал хураалт. Санал хураалтад 13 гишүүн оролцож 8 гишүүн дэмжиж 61,5 хувийн саналаар санал дэмжигдлээ. 
Амарсайхан гишүүний гаргасан 3 дахь санал. Тогтоолын төслийн 2 дугаар хавсралтын 8 дахь заалтын “Ерөнхийлөгчийн” гэсний дараах болон Улсын Их Хурлын Тамгын газрын дарга гэснийг Тамгын газрын дарга болон Улсын Их Хурлын Тамгын газрын дарга гэснийг Тамгын газрын дарга болон Улсын Их Хурлын Ерөнхий нарийн бичгийн дарга гэж өөрчлөх. Санал гаргасан Улсын Их Хурлын гишүүн С.Амарсайхан. Бямбацогт гишүүн микрофон өгье. 
С.Бямбацогт: Энэ Соёлын яамныхан дээрээс нь манай медалийн эх зохиогч сууж байх шиг байна л даа асууя. Саяын гарч байгаа саналуудаар энэ медалийн чинь чанар нь улам л муудах шиг болох юм. Муудсан уу эсхүл сайжирсан уу? Хэмжээ нь багасаад, зузаан нь нимгэрээд ингээд явчих шиг болох юм. Энэ чинь бас тодорхой хэмжээний өртөг зардал төсөвт суулгасан. Хэдэн тэрбум гэсэн билээ? Нийт медаль хэвлэх зардал. 10 тэрбум билүү, хэдэн тэрбум билээ? Тэрбум гэсэн үү? Тэрбум гэсэн байх. 15 мянган төгрөгөөр төсөвлөж байгаа гэсэн. Нийтдээ 150000 хүнд гардуулна гэсэн билүү дээ. 
Ардын хувьсгалын 100 жилийн ойн медаль Монгол Улсын Ерөнхийлөгчийн зарлигаар олгогддог төрийн өндөр дээд шагнал. Урд нь ардын хувьсгалын 90 жилийн ой, 80 жилийн ой гээд л аягүй сайхан медалиуд хүмүүс зүүдэг. Сая бас Монгол ардын намын 100 жилийн ойн медалийг бас хийсэн. Чанар хийцийг нь бид нар харсан. Уг нь тэрнээс дүйцэхүйц тэрнээс дутахгүй илүү л байх ёстой л доо. Монгол Улсын Ерөнхийлөгчийн зарлигаар олгодог төрийн дээд одоо энэ шагнал маань чанаргүй, дугааргүй, нимгэн тэгээд үнэ нь өндөр Монгол ардын намын 100 жилийн медалийн үнэнээс хэд дахин өндөр л юм байна лээ бас. 
Ийм болоод байвал тэгээд л улам л одоо төрийн одон медаль төрийн шагналын чинь нэр хүнд улам л унана даа. Яагаад ингээд зарчмын зөрүүтэй санал гаргаад урд нь оруулж ирсэн эх загвараа өөрчлөөд байгаа юм бол? Энэ дээр нэг тодорхой хариулт өгөөч. 
Ж.Мөнхбат: 2 дугаар микрофон Соёлын дэд сайд Батбаяр хариулъя.
М.Батбаяр: Бямбацогт гишүүний асуултад хариулъя. Тэгэхээр энэ медаль дээр бид нар загварыг уралдаан нийтдээ 14 уран бүтээлч оролцоод ингээд шалгаруулсан юм. Тэгээд Засгийн газрын хуралдаанд 2 удаа танилцуулж бас дэмжсэний үндсэн дээр ингээд Их Хурал руу орж ирж байгаа юм. Тэгээд энэ хэмжээний тухайд үнэн. Энэ дээр бид нар сайжруулахын тухайд 1, 2 мм-ын хэмжээснүүд гарч ирж байгаа юм. 
Тэгээд энэ хаана гарсан бэ гэхээр бид нар цор ганц эх загварыг хийлгэсэн. Цор ганц эх загварыг. Тэгээд энэ дээр хийгээд нөгөө үйлдвэрийн бодит хэмжээс дээр орж ирээд мм-ын наана цаана орж ирж байгаа юм. Тэгээд зохиогч бас үндсэндээ анхны гаргасан зураг эхний нэг загвар хоёр дээрээс сайжруулах үүднээс зохиогчоос гаргасан санал дээрээс ингээд нэг мм-ын 2 хэмжээс орж ирсэн юм шүү гэдгийг хэлье. Тэгэхээр энэ бол таны хэлж байгаагаас арай өөрөө буюу сайжирч тодорхой хэмжээснүүд өөрчлөгдөж байгаа юм гэж хэлж байгаа юм. 
Тухайлбал хамгийн зузаан хэсэгтээ 6мм гэж байсан нь хамгийн зузаан хэсэгтээ 5,6мм гэдэг ийм хэмжээсний хүрээнд орж ирж байгаа юм. 
Ж.Мөнхбат: Хэддүгээр микрофон бэ, 1 үү? Медалийн эх загвар бүтээгч Рояал групп компанийн захирал Төмөрбаатар хариулъя. 
Д.Төмөрбаатар: Сайн байцгаана уу. Энэ медалийн загварыг бас нэлээн нааш нь цааш нь болгож байгаад бас үйлдвэр дээр нь аваачиж үзүүлээд энд тохирсон хэмжээ нь юм байна гэж үзээд ийм болгож байгаа. Энийг бол би сайжирч байгаа л гэж үзэж байгаа. Баярлалаа. 
Ж.Мөнхбат: Гишүүд асуулт асууж дууслаа. Санал хураалт явуулъя. Улсын Их Хурлын гишүүн С.Амарсайханы гаргасан зарчмын зөрүүтэй саналыг дэмжье гэсэн саналын томьёоллоор санал хураалт явуулъя. Санал хураалт. 13 гишүүн санал хураалтад оролцож 8 гишүүн дэмжиж 61,5 хувийн саналаар санал дэмжигдлээ. Зарчмын зөрүүтэй саналын томьёоллоор санал хураалт явуулж дууслаа. Байнгын хорооны санал, дүгнэлтийг чуулганы нэгдсэн хуралдаанд Улсын Их Хурлын гишүүн Оюунчимэг танилцуулна. 
Төрийн байгуулалтын байнгын хорооны хэлэлцэх асуудал дууссан тул энэ өдрийн хуралдааныг өндөрлүүлж байна. Байнгын хорооны гишүүддээ баярлалаа. 

Дууны бичлэгээс буулгасан: 

ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ ШИНЖЭЭЧ

